
Çağdaş dövrün Azərbaycan 

Türk fəlsəfi və ictimai fikri Türk 
dünyasının bu günü, gələcəyi ilə 
birbaşa bağlı olduğu üçü onun 
araşdırmaq, təhlil etmək çox va­
cib və məsuliyyətli məsələdir. 
Ona görə ki, hazırda Azərbay­
can türklərinin ictimai-siyasi hə­
yatı və mədəni-fəlsəfi mühiti yə­
ni bir mərhələnin başlanğıcına 
təsadüfədir. Son iki əsrdə Azər­
baycan Türk fəlsəfəsinin, tarixi­
nin, mədəniyyətinin, ədəbiyyatı­
nın, siyasətinin başlıca problem­
ləri sırasında qalmaqdadır. Əgər 
son iki əsrdə Azərbaycan xalqı 
maddi və mənəvi anlamda bü­
tünlüyünü itirmişdirsə, bu, dola- 
yısıyla onun tarixinin, ədəbiyya­
tının, dilinin, mədəniyyətinin və 
fəlsəfəsinin yazılmasında yarım- 
çıqlıq kompleksinin ortaya çıx­
masına səbəb olmuşdur. Etiraf 
edib-etməməyimizdən ya da bu­
nun fəlsəfə ilə nə qədər bağlı 
olub olmamasından asılı olma­
yaraq, bu, bir həqiqətdir ki, əgər 
hər hansı xalqın fəlsəfəsi, tarixi, 
ədəbiyyatı yarımçıqlıq komplek­
si şərtləri altında yazılırsa, o za­
man həmin xalqın, sözün həqiqi 
mənasında, milli ruhunu əks ət- 
dirə biləcək fəlsəfədən, tarixdən, 
ədəbiyyatdan, mədəniyyətdən 
söhbət gədə bilməz. Yəni nata­
mamlıq kompleksi şərtləri altın­
da yazılan hər hansı millətin tari­
xi, fəlsəfə tarixi, ədəbiyyat tarixi, 
mədəniyyət tarixi milli ruhdan 
başqa nə varsa hər şəyi özündə 
əks etdirir, ancaq milli ruh qarşı­
sında gözlə görünən ya da gözlə 
görünməyən saysız-hesabsız 
sədlər çəkilir, divarlar hörülür.

Son iki əsrdir ki, Azərbaycan 
Türk xalqı da məhz maddi-fiziki 
və milli-mənəvi parçalanma nə­
ticəsində natmamalıq komplek­
sinə doğru sürüklənmiş, bu na­
tamamlıq çərçivəsində də əsa­
sən hər hansı doğma və yad təd­
qiqatçılar onun tarixini, fəlsəfə­
sini, mədəniyyətini, hüququnu, 
ədəbiyyatını yazmışlar və yaz­
maqdadırlar. Bir sözlə, XIX əsrin 
əvvəllərində Azərbaycan türklə­
rinin ictimai-siyasi və fəlsəfi hə­
yatında yeni mərhələyə qədəm 
qoyması onun maddi-fiziki və 
milli-mənəvi parçalanması fo­
nunda baş vermiş, bununla da 
onlarla, bəlkə də yüzlərlə prob­
lemlərin təməli qoyulmuşdur. 
Hər halda Səfəvilər Türk dövləti­
nin süqutundan sonra onun ye­
rində yeni imperiya quran Əfşar­
lar Türk dövlətinin az bir müddət 
ərzində uğursuzluğa düçar ol­
ması Azərbaycan türkləri üçün, 
bu günə qədər çözülməsi heç də 
asan olmayan ciddi ictimai-siya­
si və elmi-fəlsəfi problemlərə yol 
açmışdır. Doğrudur, XVIII əsrin 
sonlarına doğru keçmiş Səfəvi- 
lərlə Əfşarlar dövlətlərinin qalıq­
ları üzərində Qacarlar Türk döv­
lətinin meydana çıxması Türklər, 
o cümlədən Azərbaycan türkləri 

Bütün hallarda çar Rusiyasının işğalı altında ya da SSRİ-nin tərkibində birgə yaşamağa məc­
bur olduğumuz dövrdə baş vermiş istənilən “müsbət məsələ”yə də həssaslıqla yanaşılmalıdır. 
Şübhəsiz, bir tərəfdən Rusiyaya münasibətdə həssaslıq nümayiş etdirmək, digər tərəfdən isə 
milli maraqlarımızı qorumaq bir çox hallarda böyük quzey qonuşumuzun mənafeləri ilə üst- 
üstə düşmür ki, bu zurnan isə bizim üçün önəmli olan obyektivliyin özündən çıxış etməliyik.

Bütün hallarda bizlər tariximizi, ədəbiyyatımızı, fəlsəfə tariximizi millətimizin bu günü və gə­
ləcəyi üçün qələmə alırıqsa, o zurnan ilk növbədə, milli maraqlarımızın hər şeydən bir addım 
öndə olması bir an olsun unudulmamalıdır. Bir sözlə, Azərbaycan xalqının fəlsəfə tarixi qələ­
mə alınarkən Rus-Sovet metodologiyasından və həmin dövrün təfəkküründən uzuq durulmalı, 

Qərb metodologiyasına isə həsaslıqla yanaşılmalıdır...

üçün yeni bir ümid işığı olub, 
bəlkə də bu günə qədər yaşadı­
ğımız və yaşamaqda olduğumuz 
problemlərin xeyli qisminə son 
verə bilərdi. Ancaq Qacarlar 
dövləti çar Rusiyası ilə Böyük 
Britaniyanın hərbi-siyasi oyunla­
rı nəticəsində keçmiş Səfəvilər 
Türk dövlətinin bütün əraziləri­
nə, o cümlədən Güney Qafqaza, 
eyni zamanda Azərbaycanın qu­
zey hissəsinə sahib ola bilmədi. 
Bununla da Azərbaycan Türk 
xalqının, Azərbaycan Türk tor­
paqlarının bir hissəsi çar Rusi­
yasının işğalı altında qaldı ki, bu 
da, yuxarıda da qeyd etdiyimiz 
kimi, onun yalnız gələcək icti­
mai-siyasi həyatında deyil, elm- 
mədəniyyət və fəlsəfə sahəsin­
də də xeyli fərqliliklərə, problem­

Azərbaycan Тйгк fəlsəfəsi və mədəniyyəti
Çağdaş tədqiqatlara bir baxış

lərə yol açdı. Hər halda Azərbay­
can Türk torpaqlarının, Azərbay­
can Türk xalqının çar Rusiyası­
nın işğalı altında qalan bir hissə­
si ilə, Qacarların tərkibində qa­
lan böyük hissəsi arasında baş 
verən maddi-fiziki və milli-mə­
nəvi ayrılıqlar, antitürk ideyala­
rın da birbaşa təsiri ilə onların 
mütəfəkkirlərinin dünyagörüşün­
də yarımçıqlığa, natamamlığa, 
hətta, bəzən qeyri-milli düşün­
cələrə yol açmış oldu.

Bu gün, Azərbaycan alimləri­
nin boynuna düşən əsas vəzifə 
bir tərəfdən təxminən XIX əsrin 
əvvəllərindən çar Rusiyasının 
işğalı altında yaşamağa məcbur 
olan Azərbaycan Türk xalqının 
dünyagörüü ilə, Qacarların tərki­
bində, ancaq onun ana sütunu­
nu təşkil edən Azərbaycan türk­

lərinin dünyagörüşündəki oxşar­
lıqları və fərqlilikləri çox həssas­
lıqla tədqiq edib obyektiv qiymə­
tini vermək, digər tərəfdən bü­
tövlükdə fəlsəfi və ictimai fikri­
mizin əsas inkişaf yollarını, 
onun mahiyyətini ortaya qoy­
maqdır.

Bu anlamda son iki əsrdə ay­
rı-ayrılıqda yaşamağa məcbur 
edilmiş Quzəy Azərbaycan 
Türkləri ilə Qacarlar dövlətinin 
ana sütununu təşkil etmiş Türk­
lərin bu dövr ərzində yaşadıqları 
ictimai-siyasi, ədəbi-mədəni, el­
mi-fəlsəfi mühiti ayrı-ayrılıqda 
ələ almaqdan daha çox bir bütü­
nün, vəhdətin tərkib hisssi kimi 
tədqiq etmək lazımdır. Yəni çar 
Rusiyası ilə Qacarlar arasında 
bağlanmış 1828-ci il Türkmən- 

çay müqaviləsindən sonra, bəl­
kə məcburiyyətdən bir çox hal­
larda vahid Azərbaycan Türkləri­
nin deyil də, Quzəy Azərbaycan 
xalqının və Günəy Azərbaycan 
xalqının tarixindən, iqtisadiyya­
tından, mədəniyyətindən, fəlsə­
fəsindən bəhs etmişik ya da et­
məyə davam edirik. Bizcə, artıq 
bu ənənəyə birmənalı şəkildə 
son verilməli, yəni vahid Azər­
baycan Türk xalqının tarixindən, 
iqtisadiyyatından, mədəniyyə­
tindən, fəlsəfəsindən kitablar, 
əsərlər yazılmalıdır.

Əlbəttə, bu, o demək deyil ki, 
biz XIX əsrin başlarından etiba­
rən çar Rusiyasının işğalı altın­
da qalan Azərbaycan xalqının 
bir hissəsinin ya da Qacarlar 
dövlətinin ana sütununun təşkil 
etmiş Azərbaycan türklərinin bö­

yük hissəsinin məcburən ayrı- 
ayrılıqda yaşamalı olduğu tarixi, 
fəlsəfəni, mədəniyyəti, ədəbiy­
yatı da mütləq şəkildə, heç bir 
məntiq olmadan vahidləşdirmə- 
li, bütövləşdirməliyik. Əsla belə 
bir şeyə yol verilməməlidir. Sa­
dəcə, burada əsas məqsəd 
Azərbaycan Türk xalqının parça­
lanmadan sonra yaşadığı tarixi, 
fəlsəfəni, ədəbiyyatı, mədəniy­
yəti oxşarlıqları və ziddiyyətləri 
ilə yanaşı, vahid bir çatı altında 
ümumiləşdirməyi, bütöv şəkildə 
görməyi bacarmaq, yəni nata­
mamlıq kompleksindən qurtulub 
təxminən 50 milyonluq vahid 
xalqın fəlsəfəsini, tarixini, ədə­
biyyatını, mədəniyyətini yazmaq 
olmalıdır. Bu anlamda Azərbay­
can da daxil olmaqla, böyük bir 

tarixi ərazidə hökm sürən Qa­
carlar dövlətinə və həmin dövrün 
Türk mütəfəkkirlərinə diqqətlə 
yanaşılmalıdır.

Burada öz əksini tapmış ən 
önəmli məsələlərdən biri də, çar 
Rusiyasının işğalı altında qalan 
Azəıbaycan türklərinin bundan 
sonarkı həyatının hansı formada 
davam etməsi ilə bağlı problem­
lərin, yəni bütün sahələrdə (so­
sial, iqtisadi, təhsil, mədəni və 
s.) baş vermiş dəyişikliklərin, 
müsbət ya da mənfi anlamda ol­
sun, mümkün olduğu qədər ob­
yektiv şəkildə qiymətləndirilmə­
sidir. Yəni bizlər bu məsələni, 
Azərbaycanın quzey torpaqları­
nın çar Rusiyasının işğalı altında 
qalmasını SSRİ dövründəki ol­
duğu kimi, nə birmənalı şəkildə 
mütərəqqi hadisə kimi qələmə 

verməli, nə də bu məsələdə həd­
dən artıq ifrata vararaq, o dövr­
də hər hansı bir müsbət məsələ 
olubsa onu da görməzdən gəl­
məməliyik. Ancaq bütün hallar­
da çar Rusiyasının işğalı altında 
ya da SSRİ-nin tərkibində birgə 
yaşamağa məcbur olduğumuz 
dövrdə baş vermiş istənilən 
“müsbət məsələ’yə də həssas­
lıqla yanaşılmalıdır. Şübhəsiz, 
bir tərəfdən Rusiyaya münasi­
bətdə həssaslıq nümayiş etdir­
mək, digər tərəfdən isə milli ma­
raqlarımızı qorumaq bir çox hal­
larda böyük quzey qonuşumu- 
zun mənafeləri ilə üst-üstə düş­
mür ki, bu zaman isə bizim üçün 
önəmli olan obyektivliyin özün­
dən çıxış etməliyik. Bütün hallar­
da bizlər tariximizi, ədəbiyyatı­

mızı, fəlsəfə tariximizi millətimi­
zin bu günü və gələcəyi üçün 
qələmə alırıqsa, o zaman ilk 
növbədə, milli maraqlarımızın 
hər şeydən bir addım öndə ol­
ması bir an olsun unudulmamalı­
dır. Bir sözlə, Azərbaycan xalqı­
nın fəlsəfə tarixi qələmə alınar­
kən Rus-Sovet metodologiyasın­
dan və həmin dövrün təfəkkü­
ründən uzaq durulmalı, Qərb 
metodologiyasına isə həsaslıqla 
yanaşılmalıdır. Çünki birinci me­
todologiya qədər Qərb metodo­
logiyası da İslam-Şərq mədəniy­
yəti və Türk mədəniyyəti ilə xey­
li dərəcədə uzlaşmır.

SSRİ dağılıb Azərbaycan 
Respublikası müstəqilliyini yeni­
dən bərpa etdikdən sonra digər 
sahələrdə (tarix, ədəbiyyat, dil 
və s.) olduğu kimi, fəlsəfə tarix­
çiliyi sahəsində də nisbətən 
Qərb-Sovet ideoloqlarının uy­
durduqları naməlum kimlikli de­
yil, məhz Azərbaycan Türk kimli­
yi mahiyyətinə uyğun olaraq ki­
tablar, dissertasiyalar yazılmağa 
başladı. Bələ kitablardan biri də, 
AMEA-nın müxbir üzvü, f.e.d. 
Zakir Məmmədovun qələmə al­
dığı qədim dövrlərdən 19-cu əsr 
dö daxil olmaqla böyük bir dövrü 
əhatə edən ‘Azərbaycan fəlsəfə­
si tarixi’ (1994) kitabıdır.

